
CENTRO SOCIAL O PICHEL 
 

Actividades no Centro Social O Pichel (Santa Clara, 21) na Semana das Letras 
 
14 maio, às 20h  
     Debate  
GALIZA CRIA? A LITERATURA A DEBATE com Maria do Cebreiro, Carlos Quiroga e 
representante de Estaleiro Editora. 
 
 
15 maio, às 21h  
     Apresentaçom dos livros 
· Made in Galiza com Sechu Sende 
· O home inédito com Carlos Meixide 
 
... depois apresentaçom de Cascallos (documentario sobre o 11S de Tomás Lijó e Carlos 
Meixide) 
 
16 maio 
     Ás 17h  
     ROTEIRO CULTURAL POLO MUDO EDITORIAL DO NACIONALISMO NA COMPOSTELA 
DO PRIMEIRO TERÇO DO S.XX (combina-se na entrada do Museo do Povo Galego) 
 
     Ás 21h 
     Projecçom do DOCUMENTÁRIO '4 anos de Gentalha' 
 
17 maio, a partir das 12h 
V FESTA DO DEZASSETE NO PASEIO CENTRAL DA ALAMEDA. 
 

 
 

ASOCIACIÓN CULTURAL O FACHO 
 

O Facho com o galho da Semana das Letras Galegas manifesta a sua adesom a mesma 
convocando os seguintes actos:  
  
Dia 14, quarta-feira, amanhá  
            As doze (12 h.) da manhá oferenda floral no monumento a Curros Enriquez nos jardins 
de Méndez Nuñez da Corunha. 
  
Dia 14, quarta-feira, serám 
            Conferencia sobre a figura de Xosé M. Álvares Blázquez. As oito (8 h) do serám na 
Fundaçom Caixa-Galiza, Cantons da Corunha; o escritor e ensaísta, Celso Álvares Cáccamo, 
Doutor e Professor de Linguística na Universidade da Corunha e filho de Xosé María Álvarez 
Bláquez, escritor homenageado este ano no dia das Letras Galegas. 
  
Dia 15, quinta-feira, serám 
            As oito (8 h.) do serám na Casa Museu “Casares Quiroga”, rua Panadeiras, n.º 12 da 
Corunha, inauguraçom da exposiçom de fotografia “5 Olhadas com presbitia” do Obradoiro de 
fotografia d’O Facho, baixo a direcçom do fotografo e professor Peter Scheider. A mostra 
estará aberta desde 14 até o 31 de Maio.  
  
 
 
 

 
 



A GALERÍA SARGADELOS e SONS GALIZA COMUNICACIÓN 
 

Presentan o libro/cd /dvd: 
 

"XOSÉ MARÍA ÁLVAREZ BLÁZQUEZ: ENTRE O MIÑO E O MAR DE VIGO" 
 

de Eloi Caldeiro 
 

O acto, que contará coa participación de Celso Álvarez Cáccamo, Miguel Mato  
e Eloi Caldeiro, terá lugar o xoves, 8 de maio, ás 20,00 horas 

na Galería Sargadelos, Rúa Real, 56 da Coruña 
 
 
Presentación do libro 
 
"Xosé María Álvarez Blázquez: entre o Miño e o mar de Vigo" (Sons Galicia Comunicación) 
de Eloi Caldeiro. Coa  presencia de Celso Álvarez Cáccamo, Miguel Mato e do autor. Co 
gallo de dedicar o día das letras galegas o escritor Xosé María Álvarez Blázquez a compañía 
Sons Galiza, vén de editar un libro/disco/dvd con poemas do libro para nenos e nenas titulado 
“Roseira do teu mencer”. No mesmo inclúense un CD con once poemas musicados así como 
fotografías de lugares e feitos importantes na vida de Xosé María Álvarez Blázquez. O DVD  
contén un documental coa vida do autor, cunha duración de 60 minutos.  

 
 
 
 

EGAP 
Actos en conmemoración do Día das Letras Galegas  

 
16 de maio 
Acto artístico literario 
Con motivo dos actos conmemorativos do Día das Letras Galegas, esta institución pública, 
ofrecerá ás 19.00 horas, na súa sala de exposicións, un recital de poemas musicados do 
insigne poeta galego Xosé Mª Álvarez Blázquez, durante a presentación da IV Mostra colectiva 
das artes e letras dos empregados da administración autonómica galega. Os asistentes ao acto 
poderán degustar, tamén, un viño galego. 
 
17 de maio 
Guía: Felipe-Senén López Gómez. Historiador de arte e arqueólogo. 
 
Xeira cultural 
O “mar de Vigo á luz do faro dos irmáns Álvarez Blázquez na “Longa noite de pedra” 
- Saída da Coruña ás 08.00 h (Obelisco). 
- Saída de Santiago de Compostela ás 09.00 h (EGAP). 
- Visita ao Museo de Castrelos. 
- Visita ao Museo do Mar de Vigo en Alcabre. 
- Verbum. 
- Panxón. 
- Xantar enxebre no Pazo da Escola Mañufe-Gondomar. 
- Baiona 
- Marco 
- Visita ao Museo da Arte Contemporánea entre outros puntos de interese cultural nese mar de 
escritores e artistas. 
- Chegada a Santiago de Compostela sobre as 22.30 h. 
- Chegada a Coruña sobre as 23.30 h 



 
Actividades da Asociación Cultural Alexandre Bóveda  

 
Martes 6: Conferencia dentro do ciclo do Día das Letras Galegas, a cargo de Henrique 
Rabunhal, intitulada “Xosé Álvarez Blázquez na súa canle secreta”, ás 20:30 h, no salón de 
actos da ACAB. 
 
Xoves 8: Conferencia dentro do ciclo do Día das Letras Galegas, a cargo de Xosé Ramón 
Freixeiro, intitulada “Os prexuízos lingüísticos”, ás 20:30 h, no salón de actos da ACAB. 
 
Martes 20: Conferencia dentro do ciclo do Día das Letras Galegas, a cargo de Pilar García 
Negro, intitulada “O decálogo que a lingua galega precisa”, ás 20:30 h, no salón de actos da 
ACAB. 
 
Durante a semana das Letras galegas, do 12 ao 16 de maio, repartiranse de balde exemplares 
do libro Historia da A. C. Alexandre Bóveda, recentemente editado e que se presentara na 
semana seguinte. 

 
 
 
 

Galería Sargadelos Ferrol 
 
     A Galería Sargadelos Ferrol celebra un ano máis o Día das Letras Galegas organizando 
unha lectura dos diferentes textos do homenaxeado este ano para os días 15 e 16. Será na 
Galería a partir das 20 horas deses días. Aqueles de vós que vos queirades anotar, chamade 
de 9 a 21 horas ao 981 353 714. 

 
 
 
 
 

‘A palabra e os días. Homenaxe a Xosé Mª Álvarez Blázquez’ 
 
     A Casa Galega da Cultura de Vigo acolle até o 25 de maio a exposición "A palabra e os 
días. Homenaxe a Xosé Mª Álvarez Blázquez", organizada pola Editorial Galaxia e a 
Consellaría de Cultura e Deporte para lembrar ao autor ao que este ano se lle dedica o Día das 
Letras Galegas. 
 
     A inauguración da exposición contou coa participación de Ánxela Bugallo, Conselleira de 
Cultura, Xesús López Carreira, Concelleiro de Cultura de Vigo, Francisco Fernández del Riego, 
director da Biblioteca Penzol, Víctor F. Freixanes, director xeral de Galaxia, e o comisario da 
exposición, Francisco Castro. Unha viaxe pola biografía e a obra dun autor fundamental na 
edición galega, a quen este se dedica o Día das Letras Galegas. O visitante poderá achegarse 
a súa obra a través do material bibliográfico exposto, tanto da súa autoría como da súa faceta 
de editor, e a súa vida a través dos obxectos persoais e as pezas dos fondos da familia Álvarez 
Blázquez. 
 
     Esta exposición sobre Xosé María Álvarez Blázquez pretende achegarnos á súa figura 
atendendo ás súas múltiples facetas vitais e creativas. Diante de nós aparece o poeta, pero 
tamén o investigador e o cronista. Un home curioso e activo, cheo de inquedanzas, que foi 
quen de deitar o seu talento na súa época e para a súa terra atendendo a moitas frontes 
porque nada quedaba fóra da súa curiosidade. Dende o compromiso con ela, inventando, en 
tempos escuros pouco propicios á lucidez, un país do que hoxe podemos gozar. A súa 
contribución, desde a recuperación de cantigas medievais, ou desde o seu labor de 
arqueólogo, editor ou poeta, celebrámola hoxe coma un agasallo xeneroso dun home de 
talento. 



 
     Nesta homenaxe a Xosé María Álvarez Blázquez propoñemos tamén unha viaxe pola súa 
vida dende o seu nacemento en Tui até a súa morte en Vigo. É, dalgunha maneira, unha viaxe 
pola Galiza do século XX, unha terra ferida, coma o propio Xosé María tras o fusilamento do pai 
polos fascistas no 36, pero que quixo erguerse do seu sono, loitando contra da escuridade, a 
través da edición de libros fermosos, a través de palabras deitadas á roseira do mencer, 
batallando contra os ruíns, abrindo canles segredas para que entrase a luz e fluíse o vento. A 
Galicia que hoxe le e escribe en galego non existiría sen a contribución de xentes ilusionadas 
coma Xosé María Álvarez Blázquez. 
 
 
 
 
 
 
 
 
 
ACTIVIDADES PARALELAS 
 
 
Ciclo de Conferencias Patrocinado pola Concellería de Cultura e Animación 
Sociocultural do Concello de Vigo. 
 
- Martes 22 de abril de 2008. Conferencia - Recital poético 
Darío Xohán Cabana: A miña lembranza de Xosé María Álvarez Blázquez. 
Recital poético a cargo dos fillos de Xosé María Álvarez Blázquez: As palabras do pai. 
 
- Martes 29 de abril de 2008. Conferencia 
Sabino Torres: Emilio e Xosé María Álvarez Blázquez na colección Benito Soto. 
 
- Martes 6 de maio de 2008. Conferencia 
Víctor F. Freixanes: Xosé María Álvarez Blázquez, editor. 
 
- Martes 20 de maio de 2008. Conferencia 
Pilar Barciela: Xosé María Álvarez Blázquez, Arqueólogo. 
 
Todas as conferencias celebraranse ás 20:00 horas na Casa Galega da Cultura de Vigo. 
 
 
Obradoiros 
 
- Obradoiro de cantigas medievais galegas e visita guiada á exposición, para grupos de até 35 
alumnos. Patrocinado pola Concellería de Cultura e Animación Sociocultural do Concello de 
Vigo. 
Dirixido ao alumnado de Primaria e ESO 
Do 22 de abril ao 23 de maio 
Luns, mércores e venres en horario de mañá 
Duración: 90 min. 
Salón de Actos da Casa Galega da Cultura 
Información e reservas: 986 221 446 (de luns a venres) 
 
- Obradoiro de arqueoloxía. Patrocinado pola Concellería de Patrimonio Histórico do Concello 
de Vigo. 
No marco da exposición: "Xosé María Álvarez Blázquez, arqueólogo de Vigo", 
Do 16 de maio ao 6 de xullo 
Dirixido ao alumnado de Primaria e ESO 
Museo Municipal de Vigo "Quiñones de León" 
Información e reservas: 986 295 070 (de luns a venres). 
 


